
30 июлалда Бакълъула-
зул районалъул администра-
циялда гьоркьор лъуна ро-
сабазул гIадамал гьоркьоса 
къотIичIого гьекъолеб лъе-
далъун хьезариялъул ва цоги-
далги суалал.

Данделъи рагьана ва ба-
чана Бакълъулазул райо-
налъул бетIер ХIажимурад 
МухIамадовас.

Гьенир  гIахьаллъана фе-
дералиял, республикаялъулал, 
муниципалиял идарабазул ва-
килзаби.

 Дагъистаналъул МФЦялъул 
Гумбеталъул филиалалъул нух-
малъулев ГIумар МухIамадовас 
абуна араб анкьалъ пачалихъ-
ияб ва муниципалияб хъулухъ 
гьабунин 164 чиясе, 190 гIарзаги 
бачIун букIанин.

Дагъистаналъул сахлъи 
цIуниялъул министерство-
ялъ хIалтIизабулеб буго ре-
спубликаялъул районазул 
медхIалтIухъаби цоцахъе ун 
сахлъи цIуниялъул учреждени-
язда хал гьаби тIобитIиялъул 
къагIида. «Араб анкьалъ 
Бакълъулазул районалъул 
централияб больницаялде 
рачIана Хунзахъ районалъул 
централияб больницаялъул 
хIалтIухъаби ва лъикIаб къи-
мат кьуна Гумбеталъул меди-
цинаялъул хIалтIухъабазул 
хIаракатчилъиялъе. Гьел рази 
хутIана гIадамазе хъулухъ гьа-
биялъул рахъалъ Гумбеталда 
бугеб хIалалдаса. ХIалбихьи 
цоцазе щвеялъе, сахгьариялъул 
методика лъикIлъиялъе квер-
бакъана.

Гьединго нижеца араб ан-
кьалъ цIиял дарабазе заказ кьу-
на. Рузман къоялъ тIобитIана 
бетIерав тохтурас щибаб анкьи-

лаб халгьаби. Гьаб сагIат боль-
ницаялда сах гьавулев вуго 52 
унтарав»,-ян абуна централияб 
больницаялъул бетIерав тохтур 

МухIамад СайгидахIмадовас.
  ГIолилаз тIобитIана Ха-

савюрт-Гъизилюрт нухда  ве-
лосипедал рачунезул къецал. 
ЦIаналъ, Лъанлъари ва цоги-
далги росабазул гIолилазулгун 
дандчIваял рукIана. ГIолилаз 
гьарулеб буго торгIо  хIалел 
байдабазда лъезе сеткаби, 
таргIал, теннисалъул столал  ва 
цогидабги сахлъи щулалъиялъе 
хIажатаб  спортивияб къайи 
чIезабеян. Гьелъул ва цогидал-
ги  суалазул бицана Гумбеталъ-
ул гIолилазул централъул нух-
малъулев, «Гумбет районалъул 
гIолилал» ДРООялъул предсе-
датель МухIамад Зубайировас.

«Сельсовет “Мехельтин-
ский”» росдал поселениялъ-
ул бетIер МухIамад ГIаб-
дунасировас абуна лъим 
бачарал басралъарал рогIрал 
хисанин.

БакIал раялъул ва архитек-
тураялъул рахъалъ бетIерав 
специалист ХIажимурад 
АхIмаднабиевас борхана ро-
саби гьоркьоса къотIичIого 
лъедалъун хьезариялъул суал. 
«Районалъул цо-цо росабалъ 

гьекъолеб лъим гIураб къада-
ралда гьечIолъиялъул  гIарзал 
раккула. ИчичIали росдал 
гIадамаз гьарулеб буго гIураб 

къадаралда лъим чIезабизе ку-
мек гьабеян. Иццул бетIералда 
лъим дагьлъиялъ, росулъе лъим 
гIураб къадаралда бачIунеб 
гьечIо. «Сельсовет “ Цунди-
Щабдухский”»  росдал поселе-
ниялъул бетIерасул замести-
тель Мавлидин Мурадовгун ва 
росдал жамагIаталъул вакил-
забигун хал гьабизе ана лъел 
хIавузалде. Лъим цIикIкIине 
гъорлъе журазаризе бегьулел 
лъел иццазулги хал гьабуна. 
ИчичIалисел лъедалъун хьеза-
риялъул суал квачараб заман 
тIаде щвелелде тIубазабизе 
ккола»,-ян абуна ХIажимурад 
АхIмаднабиевас.

Лъайкьеялъул, физиче-
скияб культураялъул ва спор-
талъул отделалъул нухмалъу-
лесул заместитель НурухIма 
МухIамадовас бицана ГТО-
ялъул нормаби кьеялъулъ 
гIахьаллъиялъул, спортивиял 
тадбирал тIоритIиялъул.

 РукIа-рахъиналъул шартIал 
лъикIлъизаризе кколел граж-
даназул сияхI хIадуриялъул, 
муниципалитеталъул адми-
нистрациялъ тIуразарурал цо-

гидалги хIалтIабазул бицана 
районалъул администрациялъ-
ул юридическияб отделалъул 
нухмалъулев  Хайрудин Хали-
довас.

Культураялъул ва туриз-
малъул отделалъул нухмалъулев 
Рамазан МухIамадовас тIадчIей 
гьабуна маданиял учреждени-
язда тIуразарурал  хIалтIабазда, 
араб анкьалъ туристлъиялъ-
улаб пресс-тур тIобитIиялда, 
«Дагъистан» РГВКялъ Гумбе-
талъул тарихиял ва тIабигIат 
берцинал бакIазде ун передача 
хIадуриялда.

2018-2019 цIалул  соналде 
школал ва лъималазул ахал 
хIадурлъиялъул, лъайкьеялъул 
учреждениязда материалиябгун 
техникияб база щулалъиялъул 
бицана лъайкьеялъул, физиче-
скияб культураялъул ва спор-
талъул отделалъул нухмалъулев 
ХIайбула  ГIабдурахIмановас.

Бакълъулазул районалъ-
ул бетIерасул заместитель 
МухIамад Хъарагишиевас абуна 
муниципалитеталъул нухмалъ-
улез кидагосеб хъаравуллъи 
ккун бугин учреждениязул ва 
гIуцIабазул хIаракатчилъиялда 
хадуб, моцIрол планал рахъизе 
ккелин ва щибаб магIишатияб 
бутIа цебетIеялъул программа 
хIадуризе ккелин.

«Гумбет район» муни-
ципалияб районалъул бетIер 
ХIажимурад МухIамадовас 
абуна данделъиялда рорха-
рал киналго суалал хъара-
вуллъиялде росизе ругин ва 
гIахьаллъаразул пикру бусси-
набуна гIадамазе хъулухъ гьа-
би цебетIезабиялде кIвар кьезе 
ккеялде.

  Информациялъул 
«Гумбет» гIуцIи

БакълъулаЗул аНкь

   Росаби гьекъолеб лъедалъун хьезариялъул суал  гьоркьоб лъуна Бакълъулазул районалда

  28 июлалда  хIалтIулаб 
сапаралъ Бакълъулазул райо-
налде вачIана Дагъистаналъ-
ул диниял гIуцIабазулгун 
цадахъ рекъон хIалтIиялъул 
ва яхI-намусалъул эркенлъи-
ялъул рахъалъ комитеталъ-
ул нухмалъулев МухIамад 

ГIабдурахIманов.
  Районалъул администра-

циялда гьев дандчIвана му-
ниципалитеталъул активгун, 
кIалъазе вахъана бакIалъул 
самоуправлениялъул органа-
зул ва рухIиял церехъабазул  
хIаракатчилъи цадахъ рекъон 

бачиналъул суалал гьоркьоб 
лъураб данделъиялда.

  Данделъиялда ва гIадамал 
тIаде къабул гьариялда 
гIахьаллъана Бакълъулазул 
районалъул бетIерасул замести-
тель МухIамад Хъарагишиев, 
учреждениязул ва гIуцIабазул 

нухмалъулел, парахалъи 
цIуниялъул органазул вакилза-
би, диниял церехъаби, росаба-
зул имамзаби ва цогидалги.

 

(Ахир-кIиабилеб гьум.)

Бакълъулазул районалда гIадамал къабул гьаруна Дагъистаналъул динияб
 Комитеталъул нухмалъулес

164 чиясе «Цо гордухъан» хъулухъ, районалъул больницаялда 
хал гьаби, гIолилазулгун дандчIваял...

Экстремизм-терроризм какана, гIадамал къабул гьаруна, 
кумек гьабизе рагIи кьуна

аНтИтеррор. дуНялалъе – рекъел

17 спортсмен
 ругьунлъабазда

Экстремизм- 
жамгIияталъул унти

ГIумрудулги 
пикрудулги дарсал

Росабазул тарихги 
гIакълабазул квацIиги

 (Байбихьи-тIоцебесеб гьум.) 
Дагъистаналъул динияб ко-
митеталъул председатель 
МухIамад ГIабдурахIмановас 
ва ДРялъул Муфтияталъул хал-
къазда гьоркьосеб отделалъ-
ул нухмалъулев Шигьабудин 
ХIусейновас бицана респу-
блика ва улка цебетIезабиялъе 
гIоло диниял гурел (светскиял) 
ва диниял гIуцIабаз гьабулеб 

бугеб цадахъаб хIалтIул, терро-
ризмалъул ва экстремизмалъул 
идеологиялда данде рагъ ба-
ялъул хIакъалъулъ.

«Республикаялда жамгIияб-
гун политикияб ахIвал-хIал 
рукIалиде ккезабиялъе ахири-
ял соназ гIемераб хIалтIи гьа-
буна. Парахалъи цIуниялъул 
органазул, нухмалъиялъ-
ул ва рухIиял церехъабазул  
вакилзабазул, гвангъараб 
букIинеселъе, ракълие, нилъер 
жамгIият тIегьаялъе гIоло рухI 
кьуразул хIаракатаб хIалтIул 
хIасилалда, законалде данде 
кколарел яргъид гIуцIаразул 
хIаракатчилъи гIодобе кка-
на. Республикаялда гьоркьоса 
къотIичIого экстремизмалда, 
терроризмалда данде къеркьей 
кутаклъизабулеб буго. Гумбет 
районалдаги гьел програм-
маби гIумруялде рахъинари 
лъикI гIуцIун буго. Гьанжеял-
даса хадурги цIодорго, гIолеб 
гIел къосунгутIиялъе гIоло 
хIаракаталда хIалтIи гIуцIизе 
ккола»,-ян абуна МухIамад 

ГIабдурахIмановас.
Дагъистаналъул Муфтия-

талъул халкъазда гьоркьосеб 
отделалъул нухмалъулев Ши-
гьабудин ХIусейновас кIвар 
буссинабуна Дагъистаналда-
са  къватIисел пачалихъазде 
цIализе диниял цIалул заведе-
ниязде унел гIадамазда хадуб 
хъаравуллъи кквезе ккеялда. 
«Египеталъул вузазул нух-

малъулезулгун къотIи-къаял 
гьарун руго, Дагъистаналдаса 
гIолилал цIализе росиялъе»,-
ян абуна Шигьабудин 
ХIусейновас.

Районалъул бетIерасул за-
меститель МухIамад Хъараги-
шиевас бицана гIолеб гIелалъе 
рухIиябгун лъикIаб гIамал-
хасияталъул тарбия кьеялъул, 
экстремизмалъул, террориз-
малъул идеологиялда данде 
рагъ баялъул рахъалъ гьабулеб 
бугеб гьоркьоса къотIичIеб 
хIалтIул. «ГIолеб гIелалъе 
лъикIаб тарбия щвезелъун, по-
лициялъул хIалтIухъабигун, 
росабазул бутIрулгун, имамза-
бигун цадахъ районалъул адми-
нистрациялъул хIалтIухъабаз 
гIуцIулел руго росабалъе ун 
дандчIваял, тIоритIулел руго 
семинарал, лъайкьеялъул 
акциял ва цогидалги тадби-
рал. Нилъер ракьцояз-маш-
гьурал диниял ва жамгIиял 
хIаракатчагIаз рухI кьуна, экс-
тремистазул ва террориста-
зул идеологиялда данде рагъ 

балаго. Дагъистаналъул муф-
тий СайидмухIаммад-хIажи 
Абубакаров, врач ва жамгIияв 
хIаракатчи АхIмад-хIажи 
ТIагьаев хвана террориста-
зул квердасан.  Нилъеда ки-
даго кIочене гьечIо гьел ва 
районалъул ракьалда экстре-
мизмалъул терроризмалъул 
идеология тIибитIизе биччазе 
гьечIо»,-ян абуна МухIамад 
Хъарагишиевас.

Данделъиялдаса  хадуб  Да-
гъистаналъул динияб Комите-
талъул председатель МухIамад
ГIабдурахIмановас гIадамал 
тIаде къабул гьаруна. ЛъаратIа
росдал маданиябгун хIухьба-
хъиялъул централъул нух-
малъулей Бика ГъазихIмаевалъ 
ГIабдурахIмановасда  гьарана 
росулъ мажгит баялъе кумек 
гьабеян. Гьес рагIи кьуна кумек 
гьабизе.

«Сельсовет “Цилитлин-
ский”» росдал поселени-
ялъул бетIер ГIалихан 
ДавудхIажиевас бицана росулъ 
жанир газ бачунел рогIрал 
лъолаго дандчIвалел квалква-
лазул. Килалъ росдал бетIер 
АхIмад Каримовас гьара-
на республикаялъул диниял 
цIалул заведениязул баянал 
кьеян, цIализе унел росуцоязе 
лъикIаб, санагIатаб тIаса бищи-
зе бигьа букIине.

 Гъоркь Инхо росдал бетIер 
МухIамад Ибрагьимовас гьа-
рана росуцоял къватIире 
гочинчIого рукIине, росулъ 
хIалтIизе бакIал рагьиялъ-
ул, росу цебетIеялъе, «Ин-
тенсивный сад» проекталъ-
ул рахъ кквеялъе квербакъи 
гьабеян. ГIабдурахIманов 
тIаде рачIаразухъ кIвар кьун 
гIенеккана, рагIи кьуна респу-
бликаялъул ведомствабазда 
цере гьезул масъалаби лъезе ва 
гьел тIураялъе кумек гьабизе.

                   «Гумбет» РИО

27 июлалда ЧIиркъатIа 
росдал маданиябгун хIухьба-
хъиялъул централда тIоби-
тIана Бакълъулазул райо-
налъул администрациялъул 
терроризмалда данде чIараб 
комиссиялъул данделъи.

  Данделъи рагьана ва ба-

чана «Гумбет район» муни-
ципалияб районалъул бетIер, 
терроризмалда дандечIараб 
комиссиялъул председатель 
ХIажимурад МухIамадовас.

Гьенир гIахьаллъана 
гьединго  терроризмалъул 
хIинкъи гьечIолъи цIуниялъул 
рахъалъ Дагъистаналъул 
бетIерасул кумекчи Сайпу-
дин Саипов,  Бакълъулазул 
районалъул бетIерасул заме-
стителал МухIамад Хъараги-
шиев, Малик Маликов, Росси-
ялъул МВДялъул Гумбеталда 
бугеб отделалъул нухмалъуле-
сул ишал тIуразарулев Шамил 
Мажидов, районалъул имам 
Шамил Назиров, терроризмал-
да данде чIараб комиссиялъ-
ул членал, росабазул бутIрул, 
имамзаби, учреждениязул, ор-
ганизациязул нухмалъулел ва 
цогидалги.

Данделъиялда гьоркьор 
лъуна «Гумбет районал-
да терроризм ва экстремизм 
гьукъиялъе профилактикияб 
хIалтIи», « Терроризмалъул 
идеологиялда данде  росаба-
зул поселенияз гьабулеб бу-
геб хIалтIул хIакъалъулъ», 
«ГIолилазда гьоркьоб наркома-
ния тIибитIиялде данде къер-
кьеялъул хIакъалъулъ» суалал.

Районалъул администра-
циялъул терроризмалда дан-
де чIараб комиссиялъул спе-
циалист Абакар Абакаровас 
бицана экстремизмалъул ва 
терроризмалъул идеологиялъ-
ул профилактика гьабиялъул 
рахъалъ АТКялъул хIалтIулаб 
группаялъ гIумруялде рахъи-
нарулел ишазул.

 Россиялъул МВДялъул Гум-
беталда бугеб отделалъул нух-
малъулесул ишал тIуразарулев 
Шамил Мажидовас жиндирго 
кIалъаялда тIадчIей гьабуна 
интернеталъулгун лъимала-
зул хурхен дагь гьабизе, гьезда 
хадуб хъаравуллъи кквезе, ас-

лияб тарбия кьеялъул хIалтIи 
хъизаналда гьабизе ккеялда.

  Данделъиялда гьединго кIа-
лъазе рахъана терроризмалъул 
хIинкъи гьечIолъи цIуниялъул 
рахъалъ Дагъистаналъул бетIе-
расул кумекчи Сайпудин Са-
ипов, муниципалитеталъул 
администрациялъул лъайкье-
ялъул, физическияб культу-
раялъул ва спорталъул отде-
лалъул нухмалъулев ХIайбула 
ГIабдурахIманов, районалъ-
ул имам Шамил Назиров, 
ЧIиркъатIа росдал бетIер 
ХIадисхIажи МухIмадов, Игьа-
ли росдал бетIер ХIажимурад 
МухIамадов, Килалъ росдал 
бетIер АхIмад Каримов ва цоги-
далги. «Экстремизмалда данде 
цадахъаб рагъ базе ккола. Экс-
тремизм ккола жамгIияталъул 
унти. Лъимал къосинчIого 
рукIинелъун, эбел-инсуца 
лъималазе битIараб тарбия 
кьезе, гьез щиб гьабулаго за-
ман тIобитIулеб бугебали хал 
кквезе, гьезда хIалтIи малъи-
зе, рухIияб ва лъикIаб гIамал-
хасияталъул тарбия кьун гьел 
гIезаризе ккола»,-ян абуна рай-
оналъул имам Шамил Назиро-
вас.

Бакълъулазул районалъул 
бетIер, муниципалитеталъул 
терроризмалда  данде чIараб 
комиссиялъул председатель 
ХIажимурад МухIамадовас 
лъикIаб къимат кьуна нух-
малъиялъул органазул, пара-
халъи цIуниялъул идарабазул, 
рухIиял ва жамгIиял вакилза-
базул цадахъаб хIалтIуе.

                  «Гумбет» РИО

аНтИтеррор. дуНялалъе -рекъел

Бакълъулазул районалъ-
ул гIолилазул ишазул рахъ-
алъ ведущий специалист, 
«Патриоты» Ассоциациялъ-
ул мугIрузул территориали-
яб округалда куратор Заур 
Халидовас ва «Гумбет рай-
оналъул гIолилал» ДРОО-
ялъул председателасул заме-
ститель ГIабдула Юсуповас 
Дагъистаналдаса делегаци-
ягун цадахъ гIахьаллъи гьа-

буна Чачан Республикаялда 
тIобитIараб «Азимут» СКФО-
ялъул гIолилазул туристазу-
лаб слеталда.

Слеталъул аслияб мурад-
лъун букIана Северияб Кав-
казалъул регионазда туризм 
цебетIей, гIолилазда гьоркьоб 
вацлъиялъулаб гьоркьоблъи 
букIин.

Бакълъулазул
 гIолилазул центр

Чачан Республикаялда слеталда 
гIахьаллъана бакълъулазул 

гIолилал

  «Гумбет район» муници-
палияб районалъул бетIер, 
эркенаб гугариялъул рахъ-
алъ олимпиялъул чемпион 
ХIажимурад МухIамадовасул 
хIаракаталдалъун, Бакъ-
лъулазул районалдаса 17 
спортсменас гIахьаллъи гьа-
булеб буго 24 июлалдаса 6 
августалде щвезегIан Москва 
шагьаралъул олимпиялъул  
резервалъул №1 хасаб учи-
лищеялда (МССУОР№1) эр-
кенаб гугариялъул рахъалъ 
цIалулгун ругьунлъабазул 
сборазда.

  «БатIи-батIияб гIелалъул, 
цIайиялъул гIолилал цо мура-
далъ цолъизарун руго:  эрке-
наб гугариялъул, цIалулгун 
ругьунлъабазул сборазда 
гIахьаллъизе бокьи, гугаризе 
махщел камил гьаби, дагьаб-
ги цIикIкIун хIалбихьи щвей. 
Россиялъул батIи-батIиял ре-
гионаздаса, гьединго Аме-
рикаялдаса речIчIухъаби 
рачIун руго Москваялде. 
Сборазда гIахьаллъулел руго 

ТIолгороссиялъул ва краязул 
къецазда бергьарал гурел-
ги, гугариялъе ругьунлъизе 
гьанже байбихьаралги. Гуга-
рухъабигун хIалтIулел руго 
гIолилазул рахъалъ бетIерав 
тренер Анзор Темботов, 1992 
соналъул Олимпиялъул хIаязул 
мазгарул призер, дунялалъ-
улго кIицIолго чемпион Ву-
гар Оруджев, «МССУОР №1» 
ГБПОУялъул директор, 2000 
соналъ Сиднеялда олимпи-
ялъул хIаязда бергьарав Давуд 
Владимирович Мусульбес. Гье-

динал ругьунлъабазда нилъ-
ер районалдаса речIчIухъабаз 
тIоцебе гIахьаллъи гьабулеб 
буго. Спортсменалги, гьезул 
эбел-эменги рази руго рай-
оналъул бетIер ХIажимурад 
МухIамадовас гьабураб гьеб 
лъикIаб ишалдаса, баркала за-
гьир гьабулеб буго гьесие»,-ян 
абуна районалъул    админи-
страциялъул   лъайкьеялъул, 
физическияб       культураялъул

(Ахир-лъабабилеб гьум.)

Бакълъулазул районалдаса речIчIухъаби Москваялда

Экстремизм-терроризм какана, гIадамал къабул 
гьаруна, кумек гьабизе рагIи кьуна

кьурулъ кьаБурал магIал – магIарулал чIахъагИ

17 спортсмен ругьунлъабазда

Экстремизм- 
жамгIияталъул унти

ЧIиркъатIа тIобитIана терроризмалда данде 
чIараб комиссиялъул данделъи

гIолохъаНлъИ аБула…

ва спорталъул отделалъул нухма-
лъулесул заместитель НурухIма 
МухIамадовас.

МелъелтIа ДЮСШялъул нух-
малъулев Барти Астемировги 
рази вуго Москваялда гIолилал 
ругьун гьарулеб къагIидаялдаса. 
«Гьадинал сбораз спортсменазул 
махщел камиллъула. Цогидал 
речIчIухъаби цере рахъиналда 
хадуб хал кквезе, гьединал тадби-
разда гIахьаллъизе цIакъ бокьу-
ла гIолилазе. Нилъер спортсме-
назе Москваялда ругьунлъаби 
тIоцебесеб нухалъ гьарулел руго. 
Москомспорталъул «МССУОР 
№1»  ГБПУялда гIадинал шартIал 
ругони, церетIеял щвезе чIахIиял 
ресал руго. Олимпиялъул чем-
пион, дунялалъул кIицIулго 
чемпион, Европаялъул анлъцIол 
чемпион, халкъазда гьоркьосел 
турниразда чанго нухалъ бер-
гьенлъи щварав Давид Влади-
мировичасул хIаракатчилъиялда 
тIадегIанаб даражаялда унел руго 
сборал, гьесие баркала загьир 
гьабизе бокьун буго, гьабулеб 

бугеб пайдаяб хIалтIухъ. Гьедин-
го киналго лъималазул, гьезул 
эбел-инсул рахъалдасан баркала 
кьолеб буго «Гумбет район» му-
ниципалияб районалъул бетIер 
ХIажимурад МухIамадовасе. 
Гьесул хIаракатчилъиялдалъун 
Бакълълъулазул районалда спорт 
цебетIолеб буго»,-ян абуна Барти 
Астемировас.

  «Сборазул кIудияб пайда 
букIуна спортсменазе хIалбихьи 
щвеялъе. Команда къуватаб 
лъугьине ккани, гьоркьоса 
къотIичIого лъай, махщел бор-
хизабизе ккола. Ругьунлъиялъу-
лал сборазда коллектив гъунки-
забизе бигьалъула спортивиял 
масъалаби тIуразариялъе. ЦIияб 
бакIалде ругьунлъабазде щвани, 
спортсменазул гъира цIикIкIуна, 
речIчIухъанлъиялъул хIалбихьи 
щола»,-ян абуна «Гумбет район» 
муниципалияб районалъул бетIер 
ХIажимурад МухIамадовас.

  Сборазде ккеялдаса, цIиял 
гьудулзаби щвеялдаса вохун 
вукIин загьир гьабуна Аргъвани-
са спортсмен Ислам Жамалудино-

вас.
  «Дир буго 10 сон. ЛъагIел 

ана МелъелтIа ДЮСШялде гу-
гаризе ругьунлъизе хьвадулел-
даса. Гьадинал сборазде жеги 
ккун вукIинчIо. Москваялда ни-
жее лъикIал шартIал чIезарун 
руго. Лъана ругьунлъабазда 
гугариялъул гIемер батIиял 
къагIидаби, щвана махщел, 
речIчIухъанлъиялда тIадегIанал 
хIасилазе гIоло къеркьезе вуго»,-
ян бицана МелъелтIаса МухIамад 
МухIамадовас.

  Бакълъулазул районалъ-
ул администрациялъ гьоркьо-
са къотIичIого хIалтIи гьабулеб 
буго ВатIан бокьиялъул рухIалда 
гIолеб гIелалъе тарбия кьеялъе, 
гьел пагьму бугел, физическияб 
рахъалъ лъадари щварал, рухIияб 
цебетIей бугел, районалъул, ре-
спубликаялъул, улкаялъул къис-
маталъе жавабчилъи жидедаго 
тIаде босулеллъун гIеялъе.

2018 соналъул 1 августал-
да пагьму-гьунар бугел 
лъималазул МелъелтIа бугеб 
интернаталда рагьана хIисаб 
гIелмуялъул роолил школа. 
Гьенив цIализе вуго Россиялъул 
батIи-батIиял районаздаса  
47 цIалдохъан. Дарсал кьезе 
руго Москваялдаса, Красно-
даралдаса, Кировалдаса, Ма-
хIачхъалаялдаса ва цогидалги 
шагьараздаса хIалбихьи бугел 
мугIалимзабаз.

Лъай кьеялда 
цадахъго – маданиял 
тадбирал, сапарал…
ХIисаб   гIелмуялъул    роолил

школа рагьиялда кIалъазе рахъана 
районалъул  администрациялъул 
лъайкьеялъул, физическияб куль-
тураялъул  ва спорталъул  отдела-
лъул   нухмалъулев ХIайбула ГIаб-
дурахIманов, школлъималазе 
тIадеги лъайкьеялъул «Хьул» 
централъул директор Аскер Аске-
ров, пагь-му-гьунар бугел лъи-
малазул МелъелтIа интернаталъул 
нухма-лъулев Лабазан ХIажиев ва 
цогидалги.

«ЛъикI руссарал, нижер 
гьалбал хирияб Бакълъулазул 
ракьалде рачIарал гьалбал! 
Районалъул бетIер ХIажимурад 
МухIамадовасул рахъалдасан 
нужее киназего салам кьолеб 
буго!  Гьес гьарулеб буго нужее 
киназего цIалулъ бергьенлъаби, 
лъикIаб хIухьбахъи, сундулъго 
икъбал! Щибаб соналъ Ме-
лъелтIа интернаталда рагьула 
хIисаб гIелмуялъул роолил школа. 
Гъваридаб лъай щвезе гуребги, 
батIи-батIиял шагьараздаса ва 
районаздаса лъималазул рес буго 
гьудуллъи щулалъизе, цоцазде 
гьоболлъи рагIизабизе, гIадатал, 
маданият лъазе. Лъимал ккола 
нилъер букIинесеб. Нуж руго 
рукIинесел пачалихъиял, гIел-
миял, жамгIиял хIаракатчагIи, 
улкаялъе социалиябгун эко-
номикияб рахъалъ цебетIей 
щвеялъе кьучI», – ян абуна 
ХIайбула ГIабдурахIмановас.

ХIисаб гIелму гIицIго 
жубай-бахъи кколаро…

 Гьес гьединго бицана хIисаб 
гIелмуялъул роолил школалъул 
цIалдохъабазе районалда  цIализе
ва хIухьбахъизе санагIатал шар-
тIал рукIиналъул: МелъелтIа ин-
тернаталъул база, биб-лиотекаби, 
музеял, спортивиял залал, 
лъедолеб бассейн, футбол хIалеб 
гьитIинаб байдан ва цогидалги 
социалиял, спортивиял, лъайкьея-
лъул ва маданиял объектал.

Школлъималазе тIадеги 
лъайкьеялъул «Хьул» централъул 
директор Аскер Аскеровас баркала 
кьуна Бакълъулазул мухъалъул 
нухмалъулезе, хIисаб гIелмуялъул 
школа хIалтIиялъе санагIатал 
шартIал чIезаруралъухъ.

1-21 августалда хIисаб гIел-
муялъул роолил школалда дар-
сал кьезе рачIун руго махщел 
бугел специалистал: тIадеги лъай-
кьеялъул  Бернуллил  цIаралда 
бугеб централъул директор Игорь 
Федоренко (Краснодар), хIисаб 
гIелмуялъул ТIолгороссиялъул 
олимпиадаялде Москваялъул 
тIаса бищараб командаялъул 
тренер Леонид Попов (Мо-
сква), ТIолгороссиялъул олим-
пиадаялъул Дагъистаналъул  тIоц-
евесев призер хIадурарав Алекса-
ндр Семенов (Киров), Кубаналъул 
пачалихъияб университеталъул 
преподаватель Тугуз Тимур (Кра-
снодар), школлъималазе тIадеги 
лъайкьеялъул «Хьул» централъул 
директор Аскер Аскеров, гье-

сул заместитель Габибула 
Габибулаев (МахIачхъала), хIи-
саб гIелмуялъул мугIалимал 
Юсуп Назиров (Каспийскалъул 
гимназия), МухIамад ГIабдулма-
ликов    (Дербенталъул  № 19  гим-
назия ),  ГIалиасхIаб   ГIумаров,     
Зумруд ГIабдурахIманова (Ма-
хIачхъала) ва цогидалги.

Нилъерго платоналги 
ньютоналги

Машгьурав   цIех - рехчи,  фи-
зик, шагIир Михаил Ломоносо-
вас хъвана Россиялда кIвезе 
бугила жиндирго платоналги 
ньютоналги рахъинаризеян. 
Лъабнусго    соналъ    цебе     гьес 
хъвараб кечI букIун буго цIакъго 
кьучIаб асар. Гьев Ломоносовас 
абухъе, дунялалъул тарихалда 
кIудияб лъалкI тарал гIалимзаби 
ва махщалилал рахъана улкаялда. 

Дагъистаналъул ва нилъер 
республикаялъул   щибаб  района-
налъул руго церетIурал гIада-
мал, цIех-рехчагIи, мах-
щелчагIи. Лъималазул ругел 
гьунарал загьирлъизаризе ва 
цере туркIизаризе ккола чIа-
хIияз  – умумуз, мугIалимзабаз, 
жамагIатаз. Гьедин гьабуни, 
нилъее сах-саламатаб букIине-
себ насиблъила. Гурони, къва-
тIиса рачIараз кьили лъезе буго 
гIумруялъул щибаб рахъалда.

Информациялъул 
«Гумбет» гIуцIи

магIарухъа  харБал

ГIумрудулги пикрудулги дарсал
Бакълъулазул ракьалда рагьана хIисаб гIелмуялъул роолаб мактаб

Россиялъул Хъвадарухъабазул союзалъул член, 
Дагъистаналъул мустахIикъав учитель, машгьурав 
шагIир ГIиса Шарапудиновас Бакълъулазул 
районалъул росабазул тарих жанибе босараб 
тIехь хIадур гьабун буго. Щибаб росдал гIамал-
хасият, рукIа-рахъин, араб ва гьанжесеб гIумру 
церечIезарулел, гимналлъун ахIизе рекъарал 
кучIдузул мажмугI буго гьеб.

Буго дир магIарухъ гIажаибаб халкъ
Россиялъул гимналъе рагIаби хъварав чи Сергей 

Михалков ватани, Бакълъулазул ракьалъул, Гумбет 
районалъул гимналъул автор ккола ГIиса Шарапудинов. 
КIвар бугел, тIадегIанаб даражаялъул тадбиразда 
нилъеда гIемер рагIула гьеб.

Дагъистан халкъалъул тарихалда гъорлъ
Хвел гьечIеб лъалкI тараб дир Гумбет район.
Дур гьунарчагIазул гьайбатал цIарал
ЦIвабилъун хутIана халкъалъе даим…
Гьедин байбихьулеб буго бакълъулазул гимн. 

Дагъистаналъул, магIарулазул гимн хъвана ЦIадаса 
ХIамзатил Расулица. «Гуро, гьитIинаб гьечIо, 
гьудулзаби, Дагъистан, гьелъул борхалъиялде ваха 
гьедин абулев…», - гьел рагIаби лъаларев магIарулав 
къанагIат ватила. Гьединабго, гIадамаз къабул гьабураб 
ва бакълъулазул ракIазулъ босараб гимн лъугьун буго 
ГIиса Шарапудиновасулги.

Бакълъулазул жамагIатазе сайгъат гьабураб цIияб 
тIехьалда буго гьадинаб, магIарул чиясул, нилъер 
миллаталъул сурат бахъараб асарги:

Буго дир магIарухъ гIажаибаб халкъ
Хасаб гIадлуялъул, гIумру-яхIалъул,
ГIадлу-низам кьучIал, кьолбол яхI течIел,
КьучIаб гуронани рагIи бицинчIел.

Ккараб къо рехичIел, рохел гIахьалал,
Бокьараб бакIалда хIалай ратулел,
КкечIеб жо бицинчIел, бицун жо течIел,
Бицаралъул жаваб жодоца кьолел.

Кьваригин ццим хехал, хабар цIакъ дагьал,
ХиянатчагIазе бетIер къуличIел.
Буго дир магIарухъ гIажаибаб халкъ,
Хвалил къимат течIел, херлъи берцинал.

Къварилъун, риххичIел; рохун, хисичIел,
Хасаб кьучIаб гIамал гIадлулъун ккурал,
ГIищкъул къимат бугел, рокьуй кьуричIел,
Рокьи цIуниялъе цIадаре унел.

Буго дир магIарухъ гIажаибаб халкъ,
ГIумруялъул къадру, къимат бичIчIулел.

«Намусалъул ах», «ТIокIкIарал иццал», 
«Шагьидзабазул ватIан», 

«Буго АхIулгохIил ахIи жегиги»…
Исана дагьаб цебегIан къватIибе бачIана шагIирасул 

«ГIакълабазул квацIи» абураб цIияб тIехь. Гьелъие 
цеберагIиялда магIарулазул машгьурав шагIир, 
Дагъистаналъул Хъвадарухъабазул союзалъул авар 
адабияталъул секциялъул нухмалъулев. «Гьудуллъи» 
журналалъул редактор МухIамад ПатахIовас ГIиса 
Шарапудиновасул асаразе лъикIаб къимат кьолеб буго.

«”ГIакълабазул квацIи”. Гьединаб цIар лъураб, 
цIалдолезул бер жеги тIаде щвечIеб, басмаялде бахъизе 
хIадурараб тIехьалде тIаде къулун, гьеб бега-битIулев, 
гьелъулгун лъай-хъвай гьабулев вуго дун. Гьелъул автор 
ккола цебеккунги анцIгогIан тIехь къватIибе биччарав, 
магIарулазда лъикI лъалев шагIир ГIиса Шарапудинов. 
«ГIакълабазул квацIидул» бицен гьабилалде, ракIалде 
щвезарилин гьезул цо-цоял: «Намусалъул ах», 
«ТIокIкIарал иццал», «Шагьидзабазул ватIан», «Буго 
АхIулгохIил ахIи жегиги» ва гь.ц. ГIисаца хъвала 
лъималазе кучIдулги. Гьел данде росунги бахъана чанго 
тIехь шагIирас. ЦIияб тIехьалде росарал асаразулъги 
буго шагIирасул рекIел бухIиги, жакъасеб къоялъул 
рахIатхвейги, тIаде гIолеб гIелалъе насихIатги. 
Божарав вуго маг\арулаз ГIиса Шарапудиновасул цIияб 
«ГIакълабазул квацIи» абураб тIехь гъираялда къабул 
гьабизе букIиналда», – абун пикру загьир гьабун буго 
МухIамад ПатахIовас цеберагIиялда.

«Гумбет» басмаялъул редакция, редколлегия 
тIадрекъола ПатахIовасул гьел рагIабазда. Редакциялъул 
рахъалдасан баркула ГIиса Шарапудиновасда цIиял 
тIахьал хъвай, гьарула гьесул къалмие бегIерлъи ва 
жеги тIадегIанал рорхалъаби квегъизе тавпикъ.

«Гумбет» басмаялъул редакция

къалам, дуца щуре щакъИялдехуН…

Росабазул тарихги 
гIакълабазул квацIиги
ГIиса Шарапудиновасул цIиял тIахьал

17 спортсмен ругьунлъабазда

Заказ №____

 №   32         6   август       2018  с. 
                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

  Районалъул сахлъи цIуниялъул хIалтIухъабаз гъваридаб пашман-
лъиялдалъун зигара балеб буго, Бакълъулазул сахлъи цIуниялъул хъа-
равуллъуда гIемер соназ хIалтIарав Гъайирбег АхIмадов Аллагьасул 
къадаралде щвеялда бан, гьесул хъизан-лъималазда, гIагарлъиялда.

  Хварасе Алжан насиблъаги, нахъе ругезе халатаб гIумруги кьеги.

Бакълъулазул районалъул лъайкьеялъул хIалтIухъабаз гъваридаб 
пашманлъиялдалъун зигара балеб буго Первомайское хъутаналда бу-
геб гьоркьохъеб школалъул директор ГIалихан Юсуповасда, эбел Жа-
милат  Аллагьасул къадаралде щвеялда бан.

  Хваралъе Алжан насиблъаги, нахъе ругезе халатаб гIумруги кьеги.

Районалъул поликлиникаялъул хIалтIухъабаз гъваридаб пашман-
лъиялдалъун зигара балеб буго ГIашура Юсуповалда, эбел Жамилат 
Аллагьасул къадаралде щвеялда бан.
  Хваралъе Алжан насиб гьабеги, нахъе ругезе халатаб гIумруги кьеги.

ЗИгараБИ

 2019 соналъул 10 январалда-
са аслиял федералиял телекана-
лал аналогалъул къагIидаялда 
хIалтIизе гьечIо. Цифраялъул 
къагIидаялда хIалтIизе руго гьел 
телеканалал. Гьединал сигналал 
къабул гьаризе техническияб рес 
гьечIел шартIал ругел бакIазда, 
бегьула спутникалъулал сигналал 
рачIунеб хIал гIуцIизе. Россиялъ-
ул Минкомсвязалъ «Триколор» 

ва «НТВ» компаниязгун цадахъ 
лъикIаблъун бихьизабулеб буго 
Россиялъул киналго регионазда 
хIалтIулеб оборудованиялъул  па-
кет (приставка ва тарелка) босизе. 
Гьеб пакеталъул багьа буго 4500 
гъурущ.

 Телевизорал ругез спутникалъу-
лал сигналал рачIунеб оборудовани-
ялъул пакетал росизе ккола.

Дагъистаналъул печаталъул ва 

гIакIа ахIулеБ Буго

Хъвадарухъан МахIмуд-
Апанди МухIамадовас 
хъвараб, сахлъи цIуниялъе 
инсанасе чара гьечIого 
хIажатабщинаб жанибе бача-
раб, «Халкъияб тохтурлъи-
ялъул хазинаялдаса» абураб 
тIехь къватIибе бачIана. ТIехь 
босизе бокьарав чи вачIине 
бегьула «Гумбет» газеталъул 
редакциялде.

Нухазда хьвадиялъул къагIи-
даби цIуниялде балагьараб сапар 
велосипедазда гьабуна Бакълъу-
лазул мухъалъул гIолилаз.

  Гьеб тадбир тIобитIана  «Гум-
бет районалъул гIолилал» ДРООялъ 
Гумбеталъул гIолилазул централъ-
гун цадахъ. Гьенир гIахьаллъана 
Сивухъ, ИчичIали, ЦIияб Данухъ, 
ЦIияб МелъелтIа, ЦIияб Гъада-
ри, ЦIияб Чуртахъ, ЦIияб ЦIиликь 
росабалъа гIолилалги. Велосипе-
дазда рекIун ана республикаялъул 
кIваралъул Хасавюрт-Сулахъ шагь-
ранухдасан.

  ГIатIиракьазде гочарал бакъ-
лъулазул гIолилазулгун щулияб 
бухьен кквей, вацлъиялъулаб  гьор-
кьоблъиялда рукIин, сахлъи щула 
гьаби букIана гьеб тадбиралъул му-
рад.

 Велопробегалда гIахьаллъаразе 

«Янтарное» КФХялъ байрамалъ-
улаб стол къачIана. ГIолохъабаз 
баркала загьир гьабуна гьеб тадбир 
гIуцIаразе ва «Янтарное» КФХялъе.

                       «Гумбет» РИО

 Бакълъулазул гIолилал велосипедазда сапаралъ ана

гIолохъаНлъИ аБула…

2 августа в архитектурном комплек-
се «Цитадель «Нарын-Кала» в Дербенте 
состоялась пресс-конференция, посвя-
щенная завершению приема заявок на 
конкурс «Мой Дагестан» и началу этапа 
дистанционного отбора конкурса. В ней 
приняли участие Председатель Прави-
тельства Республики Дагестан Артем 
Здунов, Руководитель Администрации 
Главы и Правительства Республики 
Дагестан Владимир Иванов, замести-
тель руководителя блока оценочных 
мероприятий конкурса «Мой Дагестан» 
Юлия Лузанова и члены Наблюдатель-
ного совета конкурса: советник Главы 
РД Ильяс Мамаев, ректор Дагестанского 
государственного университета народно-
го хозяйства Яхья Бучаев, заместитель 
председателя Народного Собрания РД 
Елена Ельникова.

Артем Здунов высоко оценил большое 
количество заявок на конкурс и живой 
отклик дагестанцев со всей страны: «Са-
мое важное, что тот призыв Дагестана со-
вместно развивать Республику и совместно 
профессионально дальше работать вместе, 
этот призыв был услышан», — уверен он.

По словам Председателя Правитель-
ства РД, республиканские министерства и 
ведомства уже ждут конкурсантов: «У нас 
есть много вакантных мест. Министерства 
и ведомства уже называли конкретные ва-
кантные места. В частности, министерство 
сельского хозяйства, министерство про-
мышленности и энергетики, администра-
ция главы и правительства и много других. 
Кроме того, у нас огромный пул предпри-
ятий, который занимается развитием эко-
номики на местах, в конкретных отраслях. 
Это ГУПы, это учреждения здравоохране-
ния, образования, которых много в муни-
ципальных образованиях. Там тоже тре-
буются крепкие профессионалы, которые 
могут выдержать конкуренцию не только 
на российском, но и международных рын-
ках», — подчеркнул Артем Здунов.

Владимир Иванов рассказал об итогах 
этапа сбора заявок: «Мы получили более 
11 тысяч писем. Большая часть из них — 
от желающих принять участие в конкур-
се. Многие люди просто благодарят за сам 
факт проведения конкурса. Есть заявки, 
написанные целыми семьями. Люди выра-
жают надежду на то, что кадровый проект 
будет продолжаться и будет эффективен».

Говоря о географии участников, Влади-
мир Иванов отметил, что заявки на участие 
поступили из всех 85 субъектов России. 
Большинство из них пришлось на Даге-
стан, среди остальных регионов лидерами 
оказались Москва, Московская область, 
Ставропольский край, Санкт-Петербург и 
Ханты-Мансийский автономный округ.

Среди подавших документы оказались 
люди, проживающие за пределами Рос-
сии, в частности в Соединенных Штатах 
Америки, Украине и Прибалтике. «Самое 

важное — мы смогли донести до участни-
ков идею о том, что дагестанцы, которые 
уехали с территории Республики, могут 
вернуться, чтобы продолжить эффективно 
трудиться на территории Дагестана», — за-
ключил Иванов.

Юлия Лузанова раскрыла содержание 
следующего этапа конкурса. Он будет со-
стоять из двух частей: оценки управлен-
ческого потенциала и эссе, написанного 
участником.   «Эссе нужно для того, чтобы 
оценить мотивацию кандидата, подтверж-
денную его активностью и успехами. Из 
эссе виден уровень общей культуры чело-
века, стратегическое мышление человека, 
то, какие проблемы и задачи он выделяет, 
что им движет на пути профессионально-
го роста. Каждый из участников по итогам 
дистанционного этапа получит уникаль-
ную возможность профессиональной оцен-

ки своего управленческого потенциала и 
рекомендации по его развитию, список ли-
тературы и перечень полезных интернет-
ресурсов, которые помогут ему развивать-
ся и в дальнейшем».

Яхья Бучаев от имени Наблюдательного 
совета конкурса подчеркнул, что кадровый 
конкурс «Мой Дагестан» — очень важный 
для Республики проект и большое коли-
чество заявок говорит о его поддержке со 
стороны дагестанцев. Он также напомнил о 
том, что на следующем этапе конкурсантам 
предстоит тестирование. «С 6 по 8 августа 
участникам необходимо выбрать подходя-
щее время, сконцентрироваться, не прибе-
гая к посторонней помощи, написать тест. 
Каждому из участников по желанию будет 
предоставлена возможность пройти тести-
рование в одном из центров МФЦ, либо на 
специально оборудованных площадках ве-
дущих дагестанских вузов».

Напомним, что следующий этап кон-
курса — дистанционный отбор, он вклю-
чает в себя онлайн-тест управленческого 
потенциала и проверку эссе участников. 5 
августа все зарегистрированные участники 
получат письмо с двумя ссылками. Одна из 
них будет вести на демонстрационную вер-
сию тестирования, а вторая — на основной 
тест, она будет доступна с 6 по 8 августа.

Пройти основной тест можно только 
на персональном компьютере, смартфоны 
и планшеты не подходят для этих целей. 
В случае отсутствия доступа к компью-
теру или стабильному интернет-соеди-
нению, можно воспользоваться услугами 
многофункциональных центров «Мой до-
кументы»: в каждом филиале будут орга-
низованы рабочие места с компьютерами 
и доступом в интернет. Также пройти дис-
танционное тестирование можно в обору-
дованных аудиториях Дагестанского госу-
дарственного университета, Дагестанского 
государственного технического универ-
ситета и Дагестанского государственного 
университета народного хозяйства.

Мурад-вацлъиялъулаб гьоркьоблъи 
ва сахлъи щулалъи

Пайдаяб тIехь босизе гIедегIел гьабе

Начался этап дистанционного отбора
 конкурса «Мой Дагестан»


